
Bilera mota: Udal Osoko Bilkura Arrunta. 

Data: 2011-05-20  (ostirala)

Ordua:  arratsaldeko 15:00etan

Lekua: Udaletxeko Areto Nagusia

Erreferentzia:O-11-04

Honen bitartez eta  alkate jaunaren aginduz, aipaturiko ordu eta lekuan egingo den Ohiko Udal Osoko Bilkurarako deialdia luzatzen  dizut.

Ezkio-Itsaso, 2011ko maiatzaren 18a

Idazkari-kontuhartzailea

EGUNEKO GAI 
ZERRENDA

1.-Azkeneko Udal Osoko Bilkuren  akta-minuten onarpena zuzen irizten bada.

-O-11-02: 2011-04-11koa.

-E-11-03: 2011-05-05koa.

2.-Azkeneko Udal Osoko Bilkura Arruntatik aurrera Alkatetzak eman dituen Dekretuen berri ematea (R-11-47/R-11-67).

3.- Ezkio-Itsasoko eta Gabiriako udalerrien arteko mugalerroaren zehaztapena eta mugarriak onartzeko prozedurari buruz,  2011-05-13ko ekitaldian sinatutako aktak onartzeko proposamena.

4.- “Gurrutxaga 12 H.J.A.”ko gunean prezio hitzartuan etxebizitzak eraikitzeko,

Elorga S.L. enpresarekin sinatzeko hitzarmena onartzeko proposamena. 

5.-   “Anduaga 7 H.J.A.ko Mein-Funcasako B.10-7.1/1 lursaileko Xehetasun Azterketa espedientea     behin betiko izaeraz onartzeko proposamena; Alkatetzaren Dekretuaren bitartez onartutako Xehetasun Azterketak berresteko proposamena onartzea.

6.- Erregu eta galderak.

7.- Bertaratutakoen azalpenak.
  2011KO MAIATZAREN 20KO

UDAL OSOKO BILKURA ARRUNTA


Ezkio-Itsason, bi mila hamaikako maiatzaren hogeian.

Egun honetako arratsaldeko 15:00ak direnean, Udaletxeko Areto Nagusian Udal Plenoa biltzen da, Tomas Etxaniz Mendiguren alkatearen lehendakaritzapean, lehenengo deialdian eta aldez aurretik eta behar den eran Udalkide guztiei igorri zaien eguneko Aztergai Zerrendaren arabera.


Batzarreratzen dira ondoko Udalkide hauek:

· Aitziber Etxezarreta Arakistain (EIE)

· Ignacio Galdos Arsuaga (EIE)

· Maria Jose Telleria Goikoetxea (EIH)

· Luis Maria Torres Oiarbide (EIH)

· Jose Maria Zumarraga Esnal (EIH)


Ez dira agertzen, baina beren ezinetorria desenkusatuz:

· Inor ez.


Ez dira agertzen, baina beren ezinetorria ez dute desenkusatzen:

· Inor ez.


Idazkari, Udaleko idazkari-kontuhartzaileak egiten du:

· Martin Iparragirre Mujika.


Segidan eta Presidentearen baimenez, nik, idazkari honek, Batzarra egin daitekeela adierazten dut, zeren Udalari dagozkion eta osatzen duten Udalkide gehienak bertaratu baitira, horrela apirilaren 2ko 7/1.985 Legearen 46-2 artikuluan eta azaroak 28ko 2.568/1.986 Erret Dekretuz onarturiko Toki Erakundeen Antolakuntza, Iharduera eta Legezko Jaurbidearen Erregelamenduaren 90.1 artikuluan xedatzen denarekin bat etorriz.

LEHENENGO PUNTUA:

AZKENEKO UDAL OSOKO BILKUREN AKTA-MINUTEN ONARPENA ZUZEN IRIZTEN BADA.


Ikusirik Udalkide guztiei bidali zitzaizkiela aipatuko diren Udal Osoko Bilkurei dagozkien akta-minutak, Udal Osoko Bilkurak, aho batez

ERABAKI DU:

BAKARRA:

Aurkeztu diren eran onartzea honako akta minutak:

-O-11-02: 2011-04-11koa.

-E-11-03: 2011-05-05ekoa.

BIGARREN PUNTUA:

ALKATE JAUNAK EMAN DITUEN EBAZPENEN BERRI EMATEA.

Udal Entitateen funtzionamendu eta antolaketa arautzen duen 2568/1986 Erregalamenduko 42. artikuluak xedatutakoaren arabera, alkate jaunak O-10-05eko Udal Osoko Bilkuratik aurrera eman dituen ebazpenen berri ematen dio Udal Osoko Bilkurari.

Ebazpenak: R-11-47/R-11-67 (zerrenda osoa aurkeztu da).

HIRUGARREN PUNTUA:

EZKIO-ITSASO ETA GABIRIAKO UDALERRIEN ARTEKO MUGALERROA ZEHAZTEKO ETA MUGARRIAK ONARTZEKO PROZESUAN SINATUTAKO AKTEN ONARPENA.


Ezkio-Itsaso eta Gabiriako udalek, bi herrien arteko mugalerroaren berzehaztapena edo mugaketa egiteko prozedura administratiboa hasi zuten. Ezkio-Itsasoko Udalak, 2006ko otsailaren 21eko Udal Osoko Bilkuran hartutako erabakiaren bitartez eta Gabiriako Udalak berriz, 

2006ko matxoaren 3ko Udal Osoko Bilkuran hartutako erabakiaren bitartez.


2003ko martxoaren 17ko 2/03 Foru Arauak, Gipuzkoako Udal Barrutiak erregulatzekoak (martxoaren 21eko Gipuzkoako Aldizkari Ofiziala, 55.a) bere II. Idazpuruan arautzen du Gipuzkoako Lurralde Historikoko udalerrien egiteko mugaketa egiteko prozedura.


Mugaketa prozesua zergatik eta zertarako hasi, jasota dago udal batzarren erabaki horietan. Bestalde, udal interesatuek izendatu zituzten mugaketa egiteko ekintzetan parte hartuko zuten batzordeak.


Bestalde 2/2003 Foru Arauko 19.2 artikuluak xedatzen duena betetzeko, Foru Administrazioaren Kalitaterako foru diputatuaren, 2006ko maiatzaren 5eko Foru Aginduaren bitartez, mugaketak egiten hastea ebatzi zuen, eta bestalde Gipuzkoako Foru Aldundiaren ordezkariak ere izendatu ziren.

Hori guztia betetzeko, eta 2/2003 Foru Arauaren 20. Artikuluan eta ondorengoetan aurreikusitakoarekin bat etorriz, mugaketa zehaztu eta mugarriak aztertzeko lana joan den 2011ko maiatzaren 13an egin zen goizeko 9:30etan hasita. Egindako lanen emaitza ekitaldian parte hartu zutenenen sinadurekin, honako akta hauetan jasota dago:

· Ezkio-Itsaso eta Gabiriako udalerrien arteko mugalerroa zehazteko eta mugarriak onartzeko elkarren arteko akta.

· II. Eranskina.- Ezkio-Itsaso, Gabiria eta Ormaiztegiko Udalen Batzordeek hiru udalerrien artean dutela onartzen duten mugarriaren akta.

· III. Eranskina.- Ezkio-Itsaso, Gabiria eta Zumarragako Udalen Batzordeek hiru udalerrien artean dutela onartzen duten mugarriaren akta.


Aurrekariak ikusita, 2/2003 Foru Arauko 22. artikuluko aurreneko atalean xedatutakoari jarraituz, Toki Erregimenaren Oinarriak arautzen 

dituen 1985ko apirilaren 2ko 7/85 Legeak 47.2.c) artikuluan xedatutako Udalkideen legezkoko gehiengo osoaren aldeko botuekin, Udal Osoko Bilkurak,  honako hau

ERABAKI DU:

BAKARRA:


Aipaturiko prozedura eta aktak onartzea, eta erabakiaren berri Gipuzkoako Foru Aldundiko Lehendakaritzako eta Foru Administrazioko departamentuari ematea.

LAUGARREN PUNTUA:

“GURRUTXAGA 12 H.J.A.”KO GUNEAN PREZIO HITZARTUAN ETXEBIZITZAK ERAIKITZEKO, ELORGA S.L. ENPRESAREKIN SINATZEKO HITZARMENA ONARTZEKO PROPOSAMENA.


Ikusirik “Gurrutxaga 12 H.J.A.”ko gunean prezio hitzartuan etxebizitzak eraikitzeko, Pisuzahar-Elorga S.L. enpresarekin sinatzeko aurkeztutako hitzarmenaren zirriborroa.


Kontuan hartuta dokumentu hau “2006ko irailaren 15eko hitzarmenaren dokumentu osagarria” dela , eta besteak beste, ezaugarri nagusi hauek dituela:

· “Gurrutxaga 12 H.J.A.” gunean azkenik 21 etxebizitza izango direla.

· Horietatik 7 prezio hitzartuan izango direla.

· Prezio hitzartuetako etxebizitzen erosleen hautaketa Ezkio-Itsasosko Udalak egingo duela.

· Hirigintza proiektuak aurkeztu eta tramitatzeko eta etxebizitzak eraikitzen hasteko egutegi bat aurreikusten dela.

Hori dena kontuan hartuta, eta Lurzoruari eta Hirigintzari buruzko ekainaren 30eko 2/2006 Legeko 7-8 Xedapen Gehigarrian xedatutakoarekin bat etorriz, Udal Osoko Bilkurak, aho batez, honak hau,

ERABAKI DU:

LEHENENGOA:


Aipaturiko dokumentua hasierako izaeraz onartzea, eta 20 lanegunez Gipuzkoako Aldizkari Ofizialean jendaurrean jartzea, testu osoa publikatuz, alegazioak aurkeztu ahal izateko. Alegazioak izan ezean, behin-betiko izaeraz onartua ulertuko da behin eta jendaurreko epealdia betetzen denean.

BIGARRENA:


Aipaturiko hitzarmenari buruzko edozein dokumentu pribatu nahiz publikoa sinatzeko alkatea den Tomas Etxaniz Mendiguren jaunari ematea.

BOSGARREN PUNTUA:

“ANDUAGA 7 H.J.A.KO” MEIN-FUNCASAKO B.10-7.1/1 LURSAILEKO XEHETASUN AZTERKETA ESPEDIENTEA BEHIN-BETIKO IZAERAZ ONARTZEKO PROPOSAMENA.

· Sustatzailea: “Mein-Funcasa” enpresa.

· Dokumentuaren egilea: Amaia Tirados arkitektoa (LKS ing. S. Coop.)

· Dokumentuaren erreferentzia: 2011ko martxoa.

IKUSIRIK:


2011-03-31ko R-11-45 Alkatetzaren Ebazpenaren bitartez, hasierako onarpena eman zitzaiola aipaturiko espedienteari.


Jendaurreko epealdian, iragarkiak argitalpen hauek izan zituela:

· 2011-04-11ko Gipuzkoako Aldizkari Ofizialean.

· 2011-04-07ko “El Diario Vasco” egunkarian.

· Udaletxeko iragarki taulan.

KONTUAN HARTUTA:


Jendaurreko epealdian, ez dela alegaziorik aurkeztu.


Hori dena kontuan hartuta, eta Hirigintza Batzordean adostutakoaren arabera, Udal Osoko Bilkurak aho batez, honako hau,

ERABAKI DU:

LEHENENGOA:


Aipaturiko espedienteari behin-betiko onarpena ematea.

BIGARRENA:

Erabaki hau interesatuei  jakinaraztea, oharteraziz bide administratiboari amaiera ematen dion azaldutako behin-betiko erabaki honen aurka, administrazioarekiko auzi-errekurtsoa aurkez daitekeela EAEko Auzitegi Nagusiko administrazioarekiko auzitarako epaitegi egokian bi hilabeteko epean, jakinarazpen hau jaso eta biharamunetik hasita, administrazioarekiko auziak arautzen dituen uztailaren 13ko 29/1998 Legearen 8. Eta 46. Artikuluan ezarritakoaren arabera, Herri Administrazioen Araubide Juridikoaren eta Administrazio Prozedura Erkidearen azaroaren 26ko 30/1992 Legea aldatu zuen urtarrilaren 13ko 4/1999 Legearen 109.c) artikuluarekin bat etorriz.

Nolanahi ere, nahi izanez gero, aurreko idatz-zatian adierazitako administrazioarekiko auzi-errekurtsoaren aurretik, berraztertzeko errekurtsoa aurkez daitekeela ebazpena eman zuen organoaren aurrean hilabeteko epean, jakinarazpen hau jaso eta biharamunetik hasita.


Hori guztia, aurretik adierazitako urtarrilaren 13ko 4/1999 Legearen

116. eta 117. artikulu eta kidekoetan ezarritakoarekin bat etorriz, eta zure eskubideak babesteko egoki irizten dituzun egintza edo errekurtsoak aurkezteari kalterik egin gabe.

ALKATETZAREN DEKRETUAREN BITARTEZ ONARTUTAKO XEHETASUN AZTERKETAK BERRESTEKO PROPOSAMENA ONARTZEA.


Ikusirik zerrendatzen diren Xehetasun Azterketa hauek Alkatetzaren Ebazpenaren bitartez Behin-Betiko izaeraz onartu zirela:

· “6 H.J.A. Ojarbide”ko B10-6.1/6 lursailaren Xehetasun Azterketa (2011-05-02ko R-11-59 Alkatetzaren Ebazpena).

· “5 H.J.A.-Ezkio”ko 5.2 Exekuzio Unitateko A.10-5.2/2 lursailaren Xehetasun Azterketa (2010-06-03ko R-10-069 Alkatetzaren Ebazpena).

· “5 H.J.A.-Ezkio”ko 5.4 Exkekuzio Unitateko A.10-5.4 lursailaren Xehetasun Azterketa (2009-08-14ko R-09-122 Alkatetzaren Ebazpena).

· “5 H.J.A.-Ezkio”ko 5.3 Exekuzio Unitateko A.10-5.3/1 lursailaren Xehetasun Azterketa (2009-01-15eko R-09-03 Alkatetzaren Ebazpena).

Kontuan hartuta, Alkatetzaren Dekretuaren bitartez onartu baziren ere, indarrean dagoen arautegiaren arabera beraien onarpena Udal Osoko Bilkurari dagokiola, beraz akats hau zuzendu eta espedienteak behar den bezala onartuta gera daitezen, Udal Osoko Bilkurak aho batez, honako hau,

ERABAKI DU:

BAKARRA:

Zerrendatu diren Xehetasun Azterketak berretsi eta behin-betiko izaeraz  onartutzat ematea.

SEIGARREN PUNTUA:

ERREGU ETA GALDERAK.

Ez zen ezer aurkeztu.

ZAZPIGARREN PUNTUA :

BERTARATUTAKOEN AZALPENAK. 

Ez zen ezer aurkeztu.

Beterik deialdiaren helburua, arratsaldeko  15:30ak direnean, eta aztertzeko gai gehiagorik ez dagoenez, alkate jaunak Udal Osoko Bilkura bukatutzat ematen du. Nik, idazkari bezala, akta hau idazten dut.

Ezkio-Itsaso, 2011ko maiatzaren 27a

O.E.

ALKATEA                                                 IDAZKARIA

.....//.....

9-0-11-04:OHIKO UDAL OSOKO BILKURA

